
மாவட்ட உரிமையியல் நீதிமன்றம்  ,   போளூர்  ,   திருவண்ணாமலை மாவட்டம்  

2025  ஆம்  ஆண்டு  ஜுலை  திங்கள்   9 ஆம்  நாள்  புதன்கிழமை   1873 ம்  ஆண்டு  11 வது

ஏற்பாட்டின்படி திருமதி.க.  இந்துமதி,  கிரேடு III பென்ச் கிளார்க் என்பவரால் ஆணையிட்டு உறுதி

செய்யப்படுகிறது. 

OS.No.156/2018    வா.சா.  1       என்பவரின்  வாக்குமூலம்

பெயர்   :  சுப்பிரமணியன்                        வயது     : 70

த.பெ  : கோவிந்தசாமி  தாலுக்கா :

கிராமம் :   பால்வார்த்துவென்றான்            தொழில் :விவசாயம்

09.07.2025 –   வா  .  சா  . 1       குறுக்கு  விசாரணை தொடர்ச்சி  

1.   என்னுடன்  பிறந்தவர்கள்  என்னை  சேர்த்து  6  நபர்கள்  ஆவார்கள்,  அதில்  ஆண்கள்  5

நபர்கள்  மற்றும்  1  பெண்  நபர்  ஆவார்கள்.   என்  தந்தைக்கு  எத்தனை  சொத்து  பாத்தியப்பட்டது

என்றால் 5 ஏக்கர் விஸ்தீரணம் கொண்ட நிலம் உள்ளது.  என் தந்தை 1988 ல் இறந்தார்.  அவர் 1987 ல்

மேற்படி 5 ஆண்வாரிசுகளுக்கு உயில் எழுதி வைத்திருந்தார்.  என் தந்தைக்கு பாத்தியப்பட்ட முழு

சொத்தையும் அவர் உயிலில் எழுதி வைத்துவிட்டார் என்றால் சரிதான்.  மேற்படி உயில் சொத்தை

தவிர  என்  தந்தைக்கு  வேறெந்த  சொத்தும்  இல்லை  என்றால்  சரிதான்.   மேற்படி  என்  தந்தை

இறந்தபிறகு உயில் நடைமுறைக்கு வந்துவிட்டதா என்றால் வந்துவிட்டது.

2.   மேற்படி  உயிலின்  மூலம்  எனக்கு  70  செண்ட்  நிலம்  கிடைக்கப்பெற்றது.   மேலும்,

என்னுடன்  பிறந்த  மற்ற  4   ஆண்  நபர்களுக்கு  எவ்வளவு  சொத்து  உயிலின்  மூலம்

கிடைக்கப்பெற்றது  என்றால்  எல்லோருக்கும்  கூடுதல்,  குறைவாக  நிலத்தின்  மதிப்பை  வைத்து

கொடுக்கப்பட்டது.   என்  தம்பி  முனுசாமி  அவர்களுக்கு  எவ்வளவு  உயிலின்  மூலம்

கிடைக்கப்பெற்றது என்றால்  70  செண்ட்  கிடைக்கப்பெற்றது.  என் தம்பி முனுசாமி என்பவருக்கு

உயிலின்  மூலம்  கிடைக்கப்பெற்ற  சொத்திற்கு  முன்பு  வேறெந்த  சொத்தும்  இருந்ததா  என்றால்

வேறெந்த  சொத்தும்  இல்லை.  முனுசாமியிடமிருந்து  உயிலின்  மூலம்  கிடைக்கப்பெற்ற

சொத்திலிருந்து நான் 29 செண்ட் கிரையம் பெற்றேன்.

3.   எனக்கு  உயிலின்  மூலம்  கிடைக்கப்பெற்ற  சொத்திற்கு  சர்வே  எண்கள்  என்னவென்றால்

ச.எண்.97/5 ல்  8  செண்ட்,  ச.எண்.97/6 ல்  20  செண்ட்,  மீதி சொத்தின் விவரங்கள் எனக்கு தற்போது

ஞாபகம்  இல்லை,  தெரியவில்லை.  என் தம்பி  முனுசாமியிடமிருந்து பெற்ற  சொத்திற்கான  சர்வே

எண்  என்னவென்றால்  சர்வே.எண்.95  அல்லது  96 ல்  26  செண்ட்  கிரையம்  பெற்றேன்.   மேற்படி

கிரையம்  பெற்ற  சொத்தை  தவிர  வேறெந்த  சொத்தையும்  நான்  அவரிடமிருந்து  கிரையம்

பெறவில்லை என்றால் சரிதான்.



எதிர்தரப்பு வழக்கறிஞர் வேண்டுகோளுக்கிணங்க குறுக்கு விசாரணை ஒத்திவைக்கப்படுகிறது. 

      Sd/-B.Salma,

                                        District Munsif,

                Polur.


